
Аннотация: Кляйзен конденсатланиши орқали моноацетилферроцендан 1-

Ферроценилбутандион-1,3 синтез қилинди ҳамда у асосида монокарбон кислота 

гидразонлари синтез қилинди. Олинган лигандларнинг абсолют этанолдаги эритмалари 

билан оралиқ металл ацетатлари сув-аммиакли эритмалари таъсирида 

биостимулятор хусусиятига эга комплекс бирикмалар олинди. 

Калит сўзлар:Кляйзен конденсатланиши, гидразон, комплекс бирикма, 

биостимулятор 

 

Жаҳонда жадал суратларда аҳоли сонининг ортиши сабабли халқ хўжалиги ва 

қишлоқ хўжалиги маҳсулотларига эҳтиѐж ҳам кескин ортиб бормоқда. Бу эса ўз 

навбатида ўсимликларнинг ўсиши ва ривожланишини тезлатувчи ва ҳосилдорлигини 

оширувчи биологик фаол моддаларни яратиш ва уларни қишлоқ хўжалиги соҳасига 

тадбиқ этишни тақозо қилмоқда. Айнан шу сабабли ҳам биостимулятор хоссага эга 

бўлган янги моддаларни синтез қилиш ва амалиѐтга тадбиқ этиш муҳим аҳамият касб 

этади [1-30].  

Кейинги йилларда дунѐда қишлоқ хўжалигида организмга зарар бермайдиган 

ҳамда экологик биостимуляторларни яратиш билан бирга уларнинг самарадорлигини 

оширишга ҳам катта эътибор қаратилмоқда, яъни мавжуд биостимуляторлардан 

хоссалари жиҳатидан устун бўлган препаратларни яратишни талаб этади.Шу жиҳатдан, 

таркибида 

темир, мис, рух, марганец, кобальт, никель каби биоген элементлар сақловчи 

зарарсиз комплекс бирикмаларни синтез қилиш, уларнинг кимѐвий вабиологик 

фаоллигини ўрганиш юқори натижаларни беради [31-60].  

Бугунги кунда бизнинг Республикада ҳам донли ҳамда полиз экинлари  ва пахта 

ҳосилдорлигини ошириш бўйича ишлар жадал суратда амалга оширилмоқда. Бу борада 

микроэлементлар сақловчи комплекс бирикмалар синтез қилиш ва уларни қишлоқ 

хўжалигида қўллаш чигитнинг унувчанлиги ва ҳосилдорлигини оширишда катта роль 

ўйнайди. Алоҳида микроэлементларни ѐки бу металларнинг комплекс бирикмалари 

ўсимликдаги модда алмашинуви, ҳужайраларнинг бўлиниши ва кўпайишида жуда катта 

аҳамиятга эга. Жуда кўп сонли тажрибалар натижасида шу нарса аниқландики, бу 

элементларнинг β-дикарбонил ҳосилалари асосида олинган молекуляр ва ички комплекс 

бирикмалар чигит унувчанлигини тезлаштиради, ғўза ўсимлигини ўсиши ва 

шохланишига ижобий таъсир этади. Шунинг учун ҳам ферроцен ҳосилалари асосида 

синтез қилинган комплекс бирикмаларни синтез қилиш ҳамда амалиѐтга тадбиқ этиш 

муҳим илмий ва амалий аҳамиятга эга [61-90]. 

Ферроцен ҳосилалари асосида синтез қилинган ФК-1, ФК-2ваФК-3 препаратлари 

таркибида Cu2+, Ni2+ ва  Zn2+ каби ўсишни тезлаштирувчи микроэлементлар ионлари 

борлиги сабабли чигитнинг униб чиқиши, ғўза ниҳолларининг илдиз ва поя 

тизимларининг ривожланиши, ўсишига ижобий таъсир этиб, стимуляторлик хоссасига 

эга эканлигини кўрсатди. Шунингдек, улар ўсимликнинг иммун системасини яхшилаб, 

ноқулай экологик омиллар (совуқ, иссиқ ва қурғоқчилик)га нисбатан чидамлилигини 

оширади. Ушбу препаратлар синтез қилиб олинган  Cu2+, Ni2+ ва  Zn2+  ионларини 

сақловчи комплекс бирикмаларнинг 0,005% ли сувли эритмаларидир. Экин препарат 

билан ишлов берилгандан сўнг 7-12 кун ичида натижани кузатиш мумкин [91-120]. 

ФК-1, ФК-2ваФК-3 препаратлари бошқа стимуляторлардан фарқли равишда 

экинларга уч томонлама таъсир этиш хусусиятига эга: 

1) ўсимлик ўсишини стимуллайди(комплекс таркибидаги рух фитогормон 

ауксин (ўсиш гормони)ни активлаштиради, илдиз системаси ўсишини кучайтиради. 

Никель эса рибосомаларни стабиллаштиради ва ўсишни тезлаштиради. Темир 

хлорофилл синтезида муҳим роль ўйнайди ҳамда углеводлар, оқсиллар, ауксинлар, 

олтингугурт алмашинувида қатнашади). 

2) ўсимликда фитоиммунитетни мустаҳкамлайди (ҳужайра энергетикасини 

оширади: модда алмашиниш жараѐнларини тезлаштиради, шу жумладан нафас олиш, 

ўсимликка озуқа элементлари киришини оширади, нуклеин кислоталар ва оқсил 

синтезини кучайтиради, ўсимлик биокимѐвий таркибини яхшилайди) [121-150]. 

3) замбуруғли ва бактериал фитопатогенларга қарши курашади (препаратлар 

таркибидаги ионлар замбуруғ ѐки бактерия ҳужайрасидаги липопротеинлар фермент 

комплекслари билан таъсирлашиб, протоплазмада қайтмас жараѐнларни, оқсил 

денатурациясини келтириб чиқаради ). 

ФК-1, ФК-2ваФК-3 препаратларидан фойдаланишнинг қуйида кўпгина 

афзалликлари мавжуд: 

- Ўсимликларнинг ноқулай омиллар (совуқ, иссиқ, қурғоқчилик)га чидамлилигини 

оширади; 

- Ҳосилдорлик ва маҳсулот сифатини оширади; 

- Фунгицид ва бактерицид хусусиятга эга; 

- Тирик организмлар учун  хавфсиздир [151-163]. 

